
Biex il-pubbliku jkun infurmat b’dak kollu li I-Kunsill Lokali wettaq tul is-

sena 2013 u wkoll biex jinghata hjiel ta’ X’ ikun ged jigi ppjanat ghal matul is-
sena finanzjarja li gejja, qeghdin inzommu din il-laqgha tal-lokalita li hija I-
wiehed u ghoxrin wahda fl-istorja ta’ kemm ilu mwaqqgaf il-Kunsill Lokali L-
Ghasri.

Rapport tax-Xoghol li sar mill-Kunsill Lokali L -Ghasri matul is-Sena 2013

Dan ir-rapport ser ikopri x-xoghlijiet u attivitajiet li saru mill-Kunsill Lokali L-Ghasri
matul is-sena 2013.

II-Kunsill Lokali L-Ghasri huwa organizzat b’tali mod li jkun jista’ jiffunzjona tajjeb
sabiex jaqdi |-bzonnijiet tar-residenti ta’ dan ir-rahal. Ghalkemm dejjem tkun tixtieq
taghmel aktar, nistghu nghidu li ahna sodisfatti li bl-isforzi taghna, il-Kunsill seta’ iwettaq
diversi xoghlijiet ta’ gid ghar-rahal taghna.

Nibdew billi nsemmu x-xoghol li jsir permezz tal-kuntratti li ghandna ma’ diversi
kuntratturi.

II-Kunsill huwa responsabbli mill-indafa u manutenzjoni tat-toroq kemm urbana kif ukoll
taz-zona mhux urbana. Il-gbir ta’ skart domestiku, skart riciklabbli u skart goff isir ukoll
mill-Kunsill. Insemmi wkoll it-thattil tal-Bring in Sites u I-gbir ta’ I-skart riciklabbli kull
nhar ta’ Tlieta li jsir mill-Green mt.

I-Kunsill jiehu hsieb ukoll it-tindif tal-latrina pubblika. Il-Kunsill huwa sodisfatt mis-
servizzi li ged jiehu mill-kuntratturi koncernati u kull meta kien hemm bzonn dejjem sibna
I-koperazzjoni tal-istess kuntratturi.

Il-lampi tat-toroq jagghu wkoll taht ir-responsabilta tal-Kunsill hlief dawk il-lampi li jkunu
mwahhla ma’ arblu peress li dawn jiehdu hsiebhom I-Enemalta Co. Ta’ min jghid 1i meta
lampa tkun mahruqa jew tpetpet anke tal-lampi li jkunu mwahhla mal-arblu, ir-rapport irid
isir ghand il-Kunsill u minn naha taghna mill-ewwel nghaddu r-rapport lill-kuntrattur jew
lill-Enemalta biex issir il-manutenzjoni mehtiega. Matul din is-sena ghamilna wkoll xi
lampi godda f inhawi li kienu mudlama fosthom wahda fi Triq il-Knisja u ohra fi Triq Ta’
Ghammar.



I-Kunsill jiehu hsieb biex jaghmel tabelli tat-traffiku godda jew ibiddel dawk 1i jkunu fi
stat hazin. Il-marki tat-traffiku fit-toroq huma wkoll fir-responsabilta’ tal-Kunsill.

Issa ser nghaddi biex insemmi xi servizzi li joffri I-Kunsill. 1I-Kunsill joffri servizz ta'
"internet' b'xejn minn zewg postijiet differenti, mill-uffic¢ju tal-Kunsill, u anke mill-Pjazza
s-Salvatur.

Anzjani mir-rahal taghna komplew jattendu d-Day Centre t’Ghajnsielem. F’dan i¢-Centru
isiru diversi attivitajiet interessanti ghall-anzjani. Trasport ghal dan i¢-Centru qed jigi
mhallas mill-Kunsill. Dan d-Day Centre ged jithaddem wara li sar ftehim bejn il-Ministeru
Ghal Ghawdex, il-Kurja u I-Kunsilli Lokali li jaghmlu uzu mill-istess Centru.

Il-Kunsill kompla zied il-kotba fuq I-ixkaffi tal-librerija taghna. Hawn ta’ min isemmi i I-
Kunsill ibbenefika minn skema specjali dwar libreriji mnedija mid-Dipartiment ghall-
Kunsilli Lokali. Din is-sena I-iskema kienet differenti mis-snin ta’ gabel. Biex jibbenefika
I-Kunsill ried jonfoq I-istess ammont mill-fondi tieghu. Ghalhekk biex il-Kunsill seta’
jiehu 1-massimu mill-fondi spe¢jali, xtrajna b’€1,000 kotba u b’hekk il-Kunsill inghata s-
somma ta’ €500 lura minn ghand id-Dipartiment. Dawn il-kotba inkunu irridu
nibghatuhom lid-Dipartiment tal-Libreriji sabiex jiddahlu fis-sistema kompjuterizzata.
Sfortunatament il-Kunsill idum hafna ma jir¢ievi lura dawn il-kotba u fil-fatt ftit tal-jiem ilu
ghadna kif ircevejna I-kotba tas-sena ta’ gabel. Id-Dipartiment tal-Libreriji wieghed 1i fil-
bidu tas-sena d-diehla ser jaghmlu x-xoghol kollu mehtieg sabiex il-kotba kollha jigu
imdahhla fis-sistema kompjuterizzata u b’hekk inkunu nistghu nibdew inselfuhom ukoll.

Il-Kunsill ged jibbenefika mill-iskema ta’ xoghol fil-komunita tal-ETC. Il-Kunsill ghandu
s-servizz ta’ haddiem wiehed li ged jaghmel xoghol ta’ manutenzjoni li jkun hemm bzonn
f’diversi inhawi fir-rahal taghna. Jaghmel xoghol simili ghandna haddiem iehor li qieghed
taht I-iskema tal-haddiema ex WSC.

I-Kunsill ged joffri lir-residenti tar-rahal taghna kors dwar il-hjata. Dan il-kors ged isir
darbtejn fil-gimgha matul is-sena skolastika. Ghal dan il-ghan il-Kunsill kien xtara wkoll
magna tal-hjata u b’hekk dawk li jattendu jkunu jistghu jipprattikaw dak li jitghalmu.

Servizz iehor 1li ged jinghata mill-uffic¢ju tal-Kunsill taghna huwa dak tal-Posta fejn
ghandna Sub Post Office. Huma hafna r-residenti li jaghmlu uzu minn dan is-servizz li
zgur ged ikun ta’ kumdita kbira ghalihom.

I1-Kunsill jiehu hsieb li jorganizza wkoll attivitajiet kulturali matul is-sena. Ta’ kull sena
il-Kunsill jorganizza attivitajiet biex ifakkar Jum L-Ghasri. Din is-sena matul l-attivita
organizzata biex infakkru Jum L-Ghasri, is-Sindku onora lis-Sur Anthony Sammut b’Gieh
L-Ghasri. Is-Sur Sammut ghall-aktar minn hmistax ‘1 sena kien is-Superjur tal-Museum u
nistghu nghidu li t-tfal u Zghazagh kollha tar-rahal taghna taghlmu hafna minn ghandu.

Isiru attivitajiet ohra matul is-sena fosthom fi Zmien il-festa tar-rahal taghna fejn jigu
organizzati loghob ghal kulhadd u anke tigrijiet taz-zwiemel.

Fis-sajf giet organizzata gita ghal Malta ghall-familja kollha. [l-Kunsill organizza wkoll
trasport ghall-attivita Notte Bianca li issir Malta f'Ottubru. Ftit tal-jiem ilu organizzajna
harga ohra f"Malta fejn zorna diversi postijiet. Ta’ min isemmi li l-attendenza ghal dawn
il-hargiet dejjem kienet wahda tajba hafna.



Fi zZzmien il-Milied il-Kunsill ged jorganizza tlett attivitajiet li ghalihom ikolna
partecipazzjoni tajba hafna. L-attivitajiet ta’ zmien il-Milied ikunu mmirati ghal kulhadd u
I-attendenza taghkom waqt I-istess attivitajiet timlina bil-kuragg biex inkomplu
norganizzaw attivitajiet simili.

Nghaddi biex insemmi xi xoghlijiet importanti li saru matul din is-sena. Il-bankina fi Trig
il-Fanal saret mill-gdid fejn anke 1-Enemalta bidlet I-arbli taghha peress li kienu fi stat
hazin. Fi Trejget San Pupulju kien hemm problema tal-ilma tax-xita u ghalhekk il-Kunsill
kesa mill-gdid parti minn din it-trejga u anke sar gandott ghall-ilma tax-xita. 1l-Kunsill ged
jahdem ukoll fuq progett ta’ water culvert fi Triq il-Fanal biex tissolva I-problema tal-ilma
tax-xita f"dawn I-inhawi.

Nixtieq insemmi xoghol li forsi ma tantx jidher izda bhala Kunsill gqed jahlilna hafna rizorsi
u finanzi. Qed nirreferi ghal xoghol li jsir fiz-Zona mhux urbana, fil-kampanja sabiha li
ghandna f’L-Ghasri. It-toroqta’ dawn l-inhawi huma maghmulin mit-turba, jigifieri zrar u
ramel. Ghalhekk wara kull maltempata kbira dawn it-toroq igarrbu hsarat kbar. I1-Kunsill
bil-koperazzjoni tal-Ministeru Ghal Ghawdex bena diversi hitan li kienu iggarfu u diversi
toroq jigu livellati mill-gdid u b’hekk ir-residenti spe¢jalment il-bdiewa ikollhom access
ahjar f"dawn l-inhawi. Hawn nixtieq nirringrazzja lill-Ministeru Ghal Ghawdex tal-
koperazzjoni taghhom fejn mhux biss ged jibghatu I-haddiema izda anke gabu I-gebel li
jkun hemm bzonn. Minn naha tieghu I-Kunsill ged jaghmel xoghol ta’ tahmil li jkun hemm
bzonn u anke xtrajna I-konkos fejn kien mehtieg.

II-Kunsill bhalissa ged jahdem fuq diversi progetti godda ghar-rahal taghna. 1l-Kunsill
kompla japplika ghall-aktar fondi kemm minn skemi spe¢jali li johrog id-Dipartiment u
anke minn fondi tal-Ewropa. 1l-Kunsill kien ghamel applikazzjoni dwar skema ta’ restawr
ta’ postijiet storic¢i fejn ipproponejna r-restawr tan-niccéa tal-Lunzjata u anke I-istatwi ta’ fuq
iz-zuntier tal-Knisja. L-applikazzjoni dwar restawr tal-istatwi ta’ fuq iz-zuntier kienet giet
accettata. Dan il-progett mistenni li jkun lest fi zmien qasir. Minn din l-iskema I-Kunsill
se jibbenefika minn €7,000. Il-Kunsill kellu applikazzjonijiet ohra ghall-fondi minn skemi
spe¢jali tad-Dipartiment ghall-Kunsilli Lokali li sfortunatament ghalina ma gewx accettati
fosthom dwar xoghlijiet fi Sqaq Dun Guzepp Cassar u Sqaq San Pupulju biex jinghataw
wice gdid.

Wara hafna tahbit nistghu inhabbru 1i I-applikazzjoni tal-Kunsill taghna taht il-programm
tal-EU M125 giet klassifikata bhala l-ahjar wahda f"Ghawdex u kisbet 1-oghla puntegg
minn fost l-applikanti kollha. 11-Kunsill kien applika biex Trig Ta’ Gallina tinghata wic¢
¢did. Minn dan il-programm il-Kunsill se jibbenefika minn €30,000. Bhalissa 1-Kunsill
ged jistenna li jigi iffirmat il-Grant Agreement mal-Paying Agency u b’hekk ikun jista’
jibda I-process ta’ hrug ta’ offerta mehtiega biex isir ix-xoghol.

Il-Kunsill ghadu qged jistenna risposta dwar l-applikazzjoni li ghamel is-sena I-ohra dwar
tindif u tisbih ta” Wied L-Ghasri, il-parti ta’ Triqg il-Knisja. Minn din l-applikazzjoni taht il-
programm M413 il-Kunsill jista’ jinghata sa €50,000.

Applikazzjoni ohra li ghamilna ftit tal-gimghat ilu kienet taht il-programm Measure 313
fejn applikajna biex Triqg Wied L-Ghasri, il-parti li twassal ghall-bajja, tinghata kisja
tarmak. Din l-applikazzjoni ghadha pendenti ukoll.

Hawnhekk nixtieq niehu I-opportunita u nirringrazzja lill-Ufficjali tal-Meusac li ged ikunu

ta’ ghajnuna kbira ghall-Kunsill biex isiru dawn l-applikazzjoni. Ta’ min isemmi li kull
applikazzjoni ged tinvolvi xoghol kbir u hafna hin. Izda meta tara li jkollok xi

applikazzjoni tkun accettata u approvata tichu s-sodisfazzjoni tax-xoghol 1i tkun wettaqt.
Hekk nittamaw i fil-futur grib nibdew naraw xi uhud minn dawn il-progett imsemmija
jitwetqu. L-ewwel progett mistenni li jkun dak ta’ Triq tal-Gallina 1i Zgur kien hemm
bzonnu hafna i jsir.

Progett ichor li qed isir fir-rahal taghna minn fondi Ewropej huwa dak ta’ Triq il-Knisja.
Din it-trig ged tinghata kisja tarmak. Inbidel ukoll il-main tal-ilma li kien gadim hafna u
sintendi anke s-servizzi tal-ilma. 1x-xoghol mistenni li jkun lest sal-ahhar ta’ din is-sena.

Hafna drabi I-Kunsill ma jkunx jista’ jwettaq ix-xoghlijiet kollha minghajr il-koperazzjoni
ta’ diversi Dipartimenti u Entitajiet Governattivi u ghalhekk pubblikament nixtieq
nirringrazzjahom ta’ kull ghajnuna. Nirringrazzja ukoll lill-Ministru Ghal Ghawdex ghall-
koperazzjoni taghhom.

Kif tafu din is-sena f’Marzu saret I-elezzjoni tal-Kunsill Lokali tar-rahal taghna u ghalhekk
kien hawn ukoll bdil fil-membri tal-Kunsill. Nibda biex nirringrazzja lis-Sindku ta’ gabli,
is-Sur Andrew Vella li kien ilu fil-kariga sa mill-2002 kif ukoll lis-Sinjura Renance Vella
Aquilina li ukoll serviet bhala Kunsilliera ghal diversi snin. Naghlaq billi nirringrazzja lill-
shabi 1-Kunsilliera kollha tal-ghajnuna u l-appogg kontinwu li jaghtuni matul is-sena u lill-
haddiema kollha tal-Kunsill. Jien minn naha tieghi inwieghed li nkompli nahdem ghal gid
tar-rahal taghna.

Dr Daniel Attard
Sindku



